Монгол Улсын Их Хурлын 2009 оны намрын ээлжит чуулганы Аюулгүй байдал, гадаад бодлогын байнгын хорооны 12 дугаар сарын 16-ны өдөр /Лхагва гариг/-ийн хуралдаан 16 цаг 05 минутад Төрийн ордны “В” танхимд эхлэв.

Байнгын хорооны дарга, УИХ-ын гишүүн З.Энхболд ирц, хэлэлцэх асуудлыг танилцуулж, хуралдааныг даргалав.

Хуралдаан ирвэл зохих 19 гишүүнээс 13 гишүүн ирж, 68.4 хувийн ирцтэй байв. Үүнд:

Чөлөөтэй: Р.Амаржаргал, Сү.Батболд
Өвчтэй: С.Оюун, Ш.Сайхансамбуу, О.Чулуунбат, Д.Хаянхярваа.

Нэг.Ажлын хэсгийн дүгнэлттэй холбогдуулан Аюулгүй байдал, гадаад бодлогын Байнгын хорооны хуралдааны тэмдэглэлээр хөндлөнгийн хяналт шалгалт хийлгэх шинжээч томилох тухай
Хэлэлцэж буй асуудалтай холбогдуулан Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

Ажлын хэсгийн дүгнэлтийг УИХ-ын гишүүн Э.Мөнх-Очир танилцуулав.

Танилцуулгатай холбогдуулан УИХ-ын гишүүдээс асуух асуулт  болон санал гараагүй.

З.Энхболд: -Хөндлөнгийн хяналт шалгалт хийлгэх шинжээч томилох тухай асуудлаар Байнгын хорооны хуралдааны тэмдэглэл гаргах саналыг дэмжиж байгаа гишүүд гараа өргөнө үү.

Хоёр. Монгол Улсын Засгийн газар, БНЭУ-ын Засгийн газар хооронд байгуулсан тогтворжилтын зээлийн хэлэлцээрийг соёрхон батлах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн яамны дэд сайд Т.Очирхүү, мөн яамны Төрийн нарийн бичгийн дарга Д.Баттөр, Зээл, тусламжийн бодлого, хамтын ажиллагааны газрын дарга Б.Хүрэнбаатар, газрын орлогч дарга Т.Доржханд, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

Тогтворжилтын зээлийн хэлэлцээрийг соёрхон батлах тухай хуулийн төслийн анхны хэлэлцүүлэгтэй холбогдуулан УИХ-ын гишүүн Н.Энхболд анхны хэлэлцүүлгээр нь батлуулах горимын санал гаргав.

З.Энхболд: -УИХ-ын гишүүн Н.Энхболдын гаргасан горимын саналыг дэмжиж байгаа гишүүд гараа өргөнө үү.

Байнгын хорооноос гарах санал, дүгнэлтийг УИХ-ын гишүүн Х.Наранхүү УИХ-ын чуулганы нэгдсэн хуралдаанд танилцуулахаар тогтов.

Гурав. Монгол Улсын Засгийн газар, Олон улсын хөгжлийн ассоциаци хооронд байгуулах “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төсөл болон Хөгжлийн зээлийн шинэчилсэн хэлэлцээрийн төсөл /зөвшилцөх/.

Хэлэлцэж буй асуудалтай холбогдуулан Сангийн дэд сайд Т.Очирхүү, мөн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, газрын орлогч дарга Т.Доржханд, ахлах мэргэжилтэн М.Баярмаа, “Малын индексжүүлсэн даатгал төслийн” хэрэгжүүлэх нэгжийн захирал Я.Өлзийболд, төслийн олон нийтэд танилцуулах зохицуулагч Д.Мөнхтөр, дотоод зөвлөх Г.Гантөмөр, УИХ-ын Аюулгүй байдал гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

Хөгжлийн зээлийн шинэчилсэн хэлэлцээрийн төслийн талаарх танилцуулгыг Батлан хамгаалахын сайд Л.Болд танилцуулав.

Танилцуулгатай холбогдуулан УИХ-ын гишүүн Х.Наранхүү, Н.Энхболд, З.Энхболд, Н.Ганбямба нарын асуусан асуултад Т.Доржханд, Я.Өлзийболд, Д.Мөнхтөр, Сангийн дэд сайд Т.Очирхүү нар хариулж, тайлбар хийв.

УИХ-ын гишүүн Х.Наранхүү, Н.Энхболд, З.Энхболд, Ч.Хүрэлбаатар нар санал хэлэв.

З.Энхболд: -1.УИХ-ын гишүүн З.Энхболд, Н.Энхболд нарын гаргасан “390 мянган зээлжих тусгай эрхийг” “4-ийн нөхцөлт зээл” рүү нэмэх гэсэн саналыг дэмжиж байгаа гишүүд гараа өргөнө үү.

2.Зах зээлийн механизм гэсэн асуудлыг Засгийн газарт тэмдэглэлээр хүргүүлэхээр болов.

УИХ-ын гишүүн, Байнгын хорооны дарга З.Энхболд “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төсөл болон Хөгжлийн зээлийн шинэчилсэн хэлэлцээрийн төслийн талаар Эдийн засгийн байнгын хороо болон Төсвийн байнгын хорооноос ирүүлсэн дүгнэлтийг уншиж танилцуулав.

Хуралдаан 17 цаг 30 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН
БАЙНГЫН ХОРООНЫ ДАРГА
З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ Б.БАТГЭРЭЛ

УИХ-ЫН ЧУУЛГАНЫ 2009 ОНЫ НАМРЫН ЭЭЛЖИТ

ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН

БАЙНГЫН ХОРООНЫ 12 ДУГААР САРЫН 16-НЫ ӨДРИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 16 цаг 05 минутад эхлэв.

З.Энхболд: -Аюулгүй байдал, гадаад бодлогын байнгын хорооны 2009 оны 12 дугаар сарын 16-ны өдрийн хуралдааныг эхлүүлье. 

Ирц: Я.Батсуурь, Л.Болд, Н.Ганбямба, Р.Гончигдорж, Х.Жекей, Э.Мөнх-Очир, Х.Наранхүү, С.Оюун, Ч.Хүрэлбаатар, Н.Энхболд нар ирсэн байна. 7 дугаар сарын ажлын хэсэгт байгаа гурван хүн асуудлыг дэмжиж ирцэнд аваарай гэсэн байна.

Өвчтэй: Ш.Сайхансамбуу, Д.Хаянхярваа, О.Чулуунбат.

Өнөөдрийн хуралдаанаар хэлэлцэх асуудал гурав. Гурав дахь асуудлаар ажлын хэсгийн тэмдэглэл гарна. 

1.Монгол Улсын Засгийн газар, БНЭУ-ын Засгийн газар хооронд байгуулсан Тогтворжилтын зээлийн хэлэлцээрийг соёрхон батлах тухай хуулийн төслийн анхны хэлэлцүүлэг.

2.Монгол Улсын Засгийн газар Олон улсын хөгжлийн ассоциаци хооронд байгуулах “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төсөл болон Хөгжлийн зээлийн шинэчилсэн хэлэлцээрийн төслийг зөвшилцөх.

3.Бусад асуудлаар тогтоол гарахгүй. “Гал усны гамшгийн үед Улаанбаатар хотын гэр хорооллын дэд бүтэц, үерийн усны далан, гүүр зэрэг нь иргэдийн аюулгүй байдлыг хэрхэн хангаж байгаа” талаар ажлын хэсэг ажиллагаагаа дуусгахад Байнгын хорооны төсвөөс 500 мянган төгрөг гаргах асуудал. Түүнийг /шинжээийн хөлсийг/ тэмдэглэлээр гаргахаар тарааж байгаа. Ийм гурван асуулт байна.

Хэлэлцэх асуудалтай холбогдуулж санал байна уу?

Э.Мөнх-Очир: -Энхболд дарга аа, би хоёр асуудлыг дэмжиж байгаа. Гол нь тэмдэглэлтэй холбоотой асуудлыг түрүүлж хэлэлцэж өгөөч. 

З.Энхболд: -Дараалал өөрчилж өгөөч гэж үү?

Тэр ажлын хэсэг дүгнэлтээ гаргахад шинжээчийн дүгнэлт хэрэг болоод, хоёр шинжээчийг хөндлөнгийн шинжээчээр ажиллуулаад, 500 мянган төгрөгийг Байнгын хорооны төсвөөс өгөх гээд байгаа юм. Тэрийг тэмдэглэлээр надад үүрэг болгохгүй бол би дур мэдэж өгч болохгүй байгаа юм.

Э.Мөнх-Очирын саналаар хэлэлцэх асуудлын дарааллыг гуравдугаараас эхлээд явъя.

Э.Мөнх-Очир: -Баярлалаа.

З.Энхболд: -Мөнх-Очир гишүүн тэмдэглэлийнхээ танилцуулгыг хийе.

Э.Мөнх-Очир: -Байнгын хорооны 2009 оны 08 тоот тогтоолоор байгуулагдсан ажлын хэсэг Нийслэлийн Засаг даргын Тамгын газар болон Нийслэлийн мэргэжлийн хяналтын газраас гадаргуу ба бохир ус зайлуулах ажлын дарга схем зурагтай танилцсан. Уг асуудлыг хэлэлцэхэд мэргэжлийн төвшинд шинжээчдийн баг судалгаа дүгнэлт гаргах шаардлага гарсан. Тийм учраас Байнгын хорооноос шинжээчдийн баг томилж ажиллуулах хүсэлт тавьж байгаа юм.

Шинжээчдийн бүрэлдэхүүнд Усны барилга байгууламжийн зөвлөх инженер Дагвадорж, Монгол улсын зөвлөх инженер, профессор Нансалмаа гэсэн хоёр хүнийг томилж өгөөч гэсэн хүсэлттэй. Төсөв нь 500 мянган төгрөг, ажиллах хугацаа 14 хоног.

З.Энхболд: -Ажлын хэсгийн ахлагчаас асуух асуулттай гишүүд байна уу?

Э.Мөнх-Очир: -Нийслэлийн Тамгын газраас гаргаж байгаа инженерийн зураг, Мэргэжлийн хяналтын газрын гаргаж байгаа зураг хоёр зөрөөд байгаа юм /саналууд нь зөрөлдөөд/. Ерөнхийдөө зөвлөх инженер гэдгээрээ хөндлөнгийн гэж явж байгаа юм.

З.Энхболд: -Асуулт дууссан бол саналтай гишүүн байна уу?

-Алга байна.

-Тэмдэглэл гаргахыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Дараагийн асуудал:

2.Монгол Улсын Засгийн газар, БНЭУ-ын Засгийн газар хооронд байгуулсан Тогтворжилтын зээлийн хэлэлцээрийг соёрхон батлах тухай хуулийн төслийн анхны хэлэлцүүлгийг хийе.
Ажлын хэсэгт: Сангийн яамны Төрийн нарийн бичгийн дарга Д.Баттөр, мөн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, Зээл, тусламжийн бодлого, хамтын ажиллагааны газрын орлогч дарга Т.Доржханд.

Хэлэлцэж буй асуудалтай холбогдуулан асуулттай гишүүд байна уу?

-Алга байна.

Санал хэлэх гишүүн байна уу?

Н.Энхболд: -Түрүүн бид хэлэлцэх эсэхээрээ ч ярьсан, чуулганы хуралдаан дээр ч нэлээн ярьсан. Одоо гишүүдээс зарчмын зөрүүтэй санал гарахгүй болов уу гэж бодож байна. Тийм учраас анхны хэлэлцүүлгээр нь батлаад явуулчихвал яасан юм бэ гэсэн горимын санал гаргаж байна.

З.Энхболд: -Н.Энхболд гишүүний гаргасан горимын саналаар санал хураая.

Монгол Улсын Засгийн газар, БНЭУ-ын Засгийн газар хооронд байгуулсан Тогтворжилтын зээлийн хэлэлцээрийг соёрхон батлах тухай хуулийн төслийг анхны хэлэлцүүлгээр нь батлах нь зүйтэй гэсэн горимын саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Х.Наранхүү УИХ-ын чуулганы хуралдаанд танилцуулъя.

Дараагийн асуудал:

3.Монгол  Улсын Засгийн газар, Олон улсын хөгжлийн ассоциаци хооронд байгуулах “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төсөл болон Хөгжлийн зээлийн шинэчилсэн хэлэлцээрийн төсөл /зөвшилцөх/.

 
Энэ асуудал анх удаа хэлэлцэж байгаа учраас ажлын хэсэгт байгаа С.Баярцогт сайдыг дуудъя. Дэгээрээ Сангийн сайд танилцуулга хийх ёстой. 


Ажлын хэсэгт: Сангийн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, мөн яамны газрын орлогч дарга Т.Доржханд, ахлах мэргэжилтэн М.Баярмаа, Малын индексжүүлсэн даатгал төслийн хэрэгжүүлэх нэгжийн захирал Я.Өлзийболд, төслийн дотоод зөвлөх Т.Гантөмөр, төслийн олон нийтийн асуудал хариуцсан зохицуулагч Д.Мөнхтөр нар ирсэн байна.


Л.Болд сайд танилцуулгыг уншъя.


Л.Болд: -Байнгын хорооны дарга, эрхэм гишүүд ээ. Дэлхийн банкнаас дунд хугацаанд Монгол улсад хэрэгжүүлэх төсөл, хөтөлбөрийн стратегийн баримт бичгийн хүрээнд нийтдээ 90 сая ам.долларын хөнгөлөлттэй зээлийн 5 чиглэлийн төсөл хөтөлбөр санхүүжүүлэхэд 2009-2011 онд олгохоор тохиролцоод байгаагийн нэг нь 8 сая ам.долларын дүн бүхий Малын индексжүүлсэн даатгалын төслийн нэмэлт санхүүжилтийн зээл юм.


1999-2002 онд ган зуд зэрэг байгалийн гамшигт үзэгдлээс нийт 11.2 сая мал хорогдож, манай орны эдийн засагт 330 гаруй тэрбум төгрөгийн шууд хохирол учирснаас үүдэн Монгол улсын Засгийн газраас Дэлхийн банк, НҮБ-ын Хүнс, хөдөө аж ахуйн байгууллагатай хамтран Монгол орны зах зээлийн судалгааг 2001 оноос эхлэн хийсний дүнд дэлхийн жишигт хүрсэн даатгалын тогтолцоог нэвтрүүлэх нь зүйтэй болохыг тогтоосон.


Үүний үндсэн дээр Дэлхийн банкны 7.8 сая ам.долларын хөнгөлөлттэй зээл, Япон улсын Засгийн газар, Швейцарийн хөгжлийн агентлагийн 1.9 сая ам.долларын буцалтгүй тусламж, нийт 9.7 сая ам.долларын өртөг бүхий “Малын индексжүүлсэн даатгал” төслийг Увс, Баянхонгор, Хэнтий аймгуудад туршилтын журмаар хэрэгжүүлэхээр тохиролцож, төсөл 2005 оны 9 дүгээр сараас эхлэн хэрэгжиж байгаа билээ.


“Малын индексжүүлсэн даатгал” төслийн гол зорилго нь зуд, турхан, байгалийн гамшигт үзэгдлийн дараа малчдын амьдралын доройтол, эмзэг байдлыг бууруулж, тогтвортой болгох. Ингэхдээ зөвхөн даатгалд хамрагдсан малчдад зохих хэмжээний даатгалын нөхөх олговорыг олгож хохирлыг нөхөх. Бэлэн мөнгө, мал олгож малчдыг бэлэнчлэх сэтгэлгээнд сургахаас зайлсхийх. Даатгалын салбарын үйл ажиллагааны тогтвортой байдлыг хангах, улмаар даатгалын компаниуд энэхүү өвөрмөц аргачлалаар малыг даатгаж, олон улсын жишгийг даган зах зээлийн зарчмаар цаашид хөгжих боломжийг бүрдүүлэх, зуд болон байгалийн гамшгийн үед Засгийн газрын үүрэх ачааг хөнгөвчлөх явдал мөн гэж үзэж байна.


Зээлийн гэрээнд заасны дагуу төслийн эхний ээлжинд туршилтын журмаар 2009 оны 12 дугаар сар хүртэл хэрэгжүүлэхээр төлөвлөсөн бөгөөд төсөл хэрэгжилтийн явцад хугацааг дахин нэг жилээр сунгаж, одоогийн байдлаар 2011 он хүртэл хэрэгжүүлэхээр тохироод байгаа.


Малын индексжүүлсэн даатгал нь малын хорогдлыг нэг ч малчны хотонд хорогдсон малын тоогоор бус, сумын хэмжээнд хорогдсон малын тоог үндэслэн даатгалын хохирол нөхөн төлбөрийн хувь хэмжээг тооцоолдгоороо онцлогтой бөгөөд индексжүүлсэн даатгал нь манай оронд төдийгүй дэлхийд анх удаа хэрэгжиж байгаа цоо шинэ даатгалын тогтолцоо болох юм.


Туршилтын төсөл амжилттай хэрэгжиж байгаа тул төслийн үр дүнд үндэслэн малын индексжүүлсэн даатгалын  тогтолцоог цаашид үндэсний хэмжээнд орон даяар нэвтрүүлэх, тогтвортой үргэлжлүүлэх боломжтой гэж Дэлхийн банкнаас үзсэн бөгөөд ингэхдээ төсөлд хамрагдах аймгуудын тоог жил, жилд нэмэх буюу эхний удаад 2010 онд 5 аймаг, 2011 онд 6 аймаг, 2012 онд 6 аймаг гэх мэт шаталсан дарааллаар “Малын индексжүүлсэн даатгал” төсөлд хамрагдах аймгуудын тоог нэмж, 2013 он гэхэд үндэсний хэмжээнд мал сүргийг индексжүүлсэн аргаар даатгах тогтолцоог бүрэн нэвтрүүлэх бололцоотой болох юм.


Зээлийн 8 сая ам.долларын хөрөнгийг 2050 он хүртэл 40 жилийн хугацаанд Дэлхийн банкинд буцаан төлөх бөгөөд 2010-2020 он хүртэл 10 жилийн хугацаанд зээлийн үндсэн төлбөрөөс чөлөөлөгдөнө. Зээлийг ашиглаад буцаан төлөгдөөгүй байгаа үндсэн өрийн үлдэгдэл жилийн 0.075 хувийн, зээлийн ашиглагдаагүй үлдэгдэлд жилийн 0.5 хувийн хүүг жилд хоёр удаа тус, тус төлөх юм.


Дэлхийн банкны хөнгөлөлттэй зээлийн хөрөнгөөр хэрэгжүүлэх “Малын индексжүүлсэн даатгал” төслийн нэмэлт санхүүжилтийн хэлэлцээр, “Малын индексжүүлсэн даатгал” төслийн Хөгжлийн зээлийн шинэчилсэн хэлэлцээр тус тус гарын үсэг зурах эрхийг Сангийн сайдад олгох асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.


З.Энхболд: -Танилцуулгатай холбогдуулан асуулт асуух гишүүд:


Х.Наранхүү: -Бага хүрээнд туршиж үзсэн гэсэн. Тэгээд энэ төслийг үргэлжлүүлж байгаа гэж ойлгож байна. Тэр бага хүрээнд хийсэн туршилтын үндсэн үр дүн ямаршуухан юм байсан юм бол? Ялангуяа малчид өөрсдөө энэ төслийн ач холбогдлыг яаж хүлээж авав? Хичээн малчид дээр ажил яваад, хэд нь даатгуулах бодит боломж байна гэсэн дүн гарсан бэ?


Т.Доржханд: -Төсөл маань 2006-2010 хүртэл үргэлжлэх ёстой. Ямар ч гэсэн 4 жилийн үр дүн нэлээн эерэг байгаа. Эхний 2005 оноос хойш 3 аймаг хамрагдсан байдаг. Үүнд Увс, Баянхонгор, Хэнтий. Нэг жилийн өмнөөс Сүхбаатар аймаг нэмэгдэж хамрагдсан байгаа. 


Үр дүнгийн хувьд нийт төсөлд хамрагдах малчин өрхийн эзлэх хувь хэмжээ гэсэн үзүүлэлтүүдийг бидэнд төслийг эхлүүлэхэд тавьсан. Төсөл маань дэлхийд анх удаагаа туршигдаж байгаа. Монголд бас анх удаа гэдэг агуулгаараа бид хамрагдалтыг 5 хувь байхад хангалттай юм байна гэсэн үзүүлэлтээр дүгнэсэн байдаг. Гэтэл 2006 онд эхний жилд хамрагдалт 8.5 хувьтай, 2007 онд 12.8 хувь, 2008 онд 14 хувь, 2009 онд 16 хувь. Ийм өсөх хандлагатай байна. Бид энэ шинэчилсэн гэрээндээ ер нь 20 хувь байхад болох юм байна гэсэн ойлголттой байгаа.


Даатгалд хамрагдсан мал сүргийн тоо бас өсөж байна. 2006 онд 338 мянган толгой мал хамрагдаж байсан бол 2009 онд 800 мянга болж өссөн байна. Мөн даатгалд оролцож байгаа даатгалын компаниудын тоо бас олширч байна. Эхний ээлжинд компаниуд эргэлзсэн байдалтай байсан. Эрсдлээ компаниуд хамтарч үүрч байгаа болохоор 3 компани оролцсон байдаг. 2007, 2008 онд Монголд зудын байдал бий болсон, хохирол нэлээн гарсан байдаг. Гэхдээ эрсдлийг тэгш хэмжээгээр хуваарилсан. Мөн Засгийн газар ч бас эрсдлийг үүрч байгаа гэдэг агуулгаараа даатгалын компаниудын идэвхи нь сэргэсэн байдаг. 2009 онд 4 компани болж нэмэгдсэн байгаа. Одоогийн байдлаар 5 компани нэмэгдэж оръё гэсэн хүсэлтээ тавиад явж байгаа.


Малчдын хувьд мөн адил их эргэлзээтэй байсан. Ялангуяа малчид хохирол авсан тохиолдолд нөхөн төлбөрөө бүрэн авах уу, үгүй юу гэдэгт эргэлздэг байсан. 2006 онд 1.1 сая төгрөгийн  хохирлын нөхөн төлбөр гарсан байна. 2006 онд өвөлжилт сайхан болсон. 2007, 2008 оны зудын үед нэлээн их мал хорогдсон байдаг. Үүнд нийт 2007 онд 378.8 сая төгрөг, 2008 онд 388.7 сая төгрөгийн, нийт хохирлын төлбөр гарахаар байсан. Үүнийг 100 хувь малчдад шилжүүлсэн байгаа. Үүнээс үндэслэн энэ төсөлд итгэх малчдын итгэл нэмэгдээд, хохирлын нөхөн төлбөрийг 100 хувь авч байна, цаашид хамрагдъя гэсэн эерэг үр дүнгүүд гарч ирж байгаа.


Х.Наранхүү: -Төгрөгөөр биш, малчдын тоогоор хэд вэ?


Т.Доржханд: -3 мянга 947 малчин өрх.


З.Энхболд: -Н.Энхболд гишүүн асуултаа асууя.


Н.Энхболд: -Эхний жил, 2006 онд 1.1 сая төгрөг гэхээр ерөөсөө бараг юм гараагүй гэсэн үг, тийм ээ?


Т.Доржханд: -Тийм.


Н.Энхболд: -2008 онд 8 сая төгрөг гэснээ 5 сая доллар тавьчихсан явж байх юм. Энэ зээлжих тусгай эрхээрээ юмуу?


Т.Доржханд: -Тийм.


Н.Энхболд: -Одоо энэ төслийг ямар бүтцээр, яаж хэрэгжүүлж байна вэ? Сангийн яам дээр юу байна, даатгалын компаниуд аль хавьд байна, орон нутагт юу байна вэ?


Оролцож байгаа даатгалын компаниуд эрсдэл хамт үүрч байгаа гэдэг нь ямар утгаар вэ? Сүүлд нь өр төлөхөд энэ компаниуд оролцох уу?


Энэ төсөл хэрэгжээд 4 жил болчихлоо. Өмнөх жилүүдэд зарцуулсан мөнгөний хэдэн хувь нь зөвлөх үйлчилгээ гэж явж байсан бэ? 5 жил зөвлөөд, цаана нь бас зөвлөх юм үлдээд байгаа юм байна. Энэ дээр зөвлөх үйлчилгээнийх нь зардал 14.4 гэдэг бол урьд нь бид нэлээн их шүүмжилж байж, гаднаас авч байгаа энэ зээлүүдийн гадныханд зөвлөх үйлчилгээ гэдэг нэрээр оногддог мөнгийг аль болохоор бага байх хэмжээнд их шахдаг байсан. Энэ нэлээн өндөр юм харагдаад байх юм.


Урьд нь ямар байсан бэ? Одоо энэ яагаад ийм өндөр байна вэ? Зөвлөх үйлчилгээ гэдэг дотор юу, юу орж байгаа вэ? Эдгээрийг хэл дээ.


Т.Доржханд: -Сүүлчийн асуултаас эхэлж хариулъя. Энэ төсөл маань Монгол улсад шинэ системийг авчирч байгаа. Тэр агуулгаараа бид тодорхой хэмжээний зөвлөх үйлчилгээ байх нь зохимжтой юм гэж үзсэн байдаг. Анх 2005 онд энэ төслийг хэлэлцэж байхад нийтдээ 7.8 сая ам. долларыг зээлийн эх үүсвэрээр, 1.9 сая ам.долларыг тусламжийн эх үүсвэрээр санхүүжүүлье гэж тохирсон байгаа. 1.9 сая ам.доллараар гаднаас орж ирж байгаа зөвлөх үйлчилгээнүүдийг 100 хувь санхүүжүүлье. Гадны зөвлөх үйлчилгээг зээлийн хөрөнгөөр санхүүжүүлэхгүй гэсэн. Байнгын хороон дээр ч гэсэн энэ асуудлыг ярьж байгаад ингэж шийдвэрлэсэн байдаг.


Н.Энхболд: -Тусламжийн мөнгөнөөс?


Т.Доржханд: -Тусламжийн мөнгөнөөс одоо 5 сая STR зээлжих тусгай эрх буюу энэ нь доллар руу шилжүүлбэл 8 сая ам.доллар бид нэмж санхүүжилтийг авч байгаа. Үүн дээр зөвлөхийн үйлчилгээ гээд 720 мянган STR гээд тавьчихсан байна. Энэ нь гаднаас орж ирж байгаа зөвлөх үйлчилгээг санхүүжүүлэх мөнгө уг нь биш юм. Дэлхийн банктай бид ярьж байгаад зөвлөх үйлчилгээ гэж тогтсон. Энэ нь хагас жилээр мал тоолоход зарцуулагдах мал тооллогын зардал юм. 


Гаднаас орж ирж байгаа зөвлөх үйлчилгээг бид 0.7 сая ам.долларыг Солонгосын Итгэлцлийн сангаас, 0.6 сая ам.долларыг Швейцарийн сангаас авахаар тохиролцсон. Энэ хөрөнгөөр гаднаас орж ирэх зөвлөх үйлчилгээг санхүүжүүлэх юм. Тэгэхээр зээлийн хөрөнгөөр гадны зөвлөх үйлчилгээг санхүүжүүлэхгүй юм гэж ойлгож болно.


Хагас жилийн мал тооллого улсын төсөвт суугаагүй байдаг. Бүтэн жилээр явдаг. Хагас жилийн мал тооллого суулгах зайлшгүй шаардлага энэ төслийн хүрээнд байдаг. Элэгдэл, хорогдол, хохирлын нөхөн төлбөрийг тооцохын тулд хагас жилээр бид үүнийг хийхээс өөр аргагүй байдаг учраас энэ зардлыг Дэлхийн банктай ярьж байгаад суулгасан. Дэлхийн банкны хувьд яг мал тооллого гэсэн тийм нэрээр суулгах боломж байхгүй гэж ярьж байгаад, бид зөвлөх үйлчилгээ гээд оруулчихсан нь ийм учиртай юм.


Бүтцийн хувьд Сангийн яам дээр хэрэгжиж байгаа төсөл байгаа. Одоо 2014 он хүртэл хэрэгжинэ. Цаашдаа энэ төсөл нь биеэ даагаад өөрийн гэсэн сан үүсгээд, тэр сангийн менежментийг хийж явах бүтцийг Засгийн газраас байгуулаад явах учиртай. Сангийн яаман дээр төслийг хэрэгжүүлэх нэгж гэж байгаа. Төслийг хэрэгжүүлэх нэгж нь өөрийн төлөөлөгчийн газраар төсөл хэрэгжүүлж байгаа аймаг бүрт томилж ажиллуулдаг. Тэдгээр нь даатгалын
үйл ажиллагаанд хамрагдаж байгаа 4 даатгалын компанитай хамтарч бүх мал тооллогыг хянаж баталгаажуулах, мөн борлуулалтын үйл ажиллагааг хийх зэрэг үйл ажиллагаа явуулдаг.


Н.Энхболд: -Эрсдлээ хамтарч уу?


Т.Доржханд: -Эрсдлээ хуваахад энэ их давуу талтай систем гэж бид ойлгодог. Уг нь зуд болоход малчин өөрөө эрсдлээ хүлээдэг байсан бол нэгдүгээрт, даатгалын компаниуд эрсдлийг хуваах боломж нь бүрдэж байгаа. 4 компани дундаа нэг Эрсдлийн сан байгуулааад, хохирол гарсан тохиолдолд Эрсдлийн сангаас тэр төлбөр гарна. Мөн Засгийн газар бас өөрийнхөө санг эндээс мөн хамтарч оруулж байгаа. Хэрвээ даатгалын компаниуд нь тэр сангийн хөрөнгө хүрэлцэхгүй, Монгол улсын хэмжээгээр маш их хэмжээний зуд болсон, их хохирол гарсан тохиолдолд Нөхцөлт зээлийн сан гэж байгаа. Энэ сан нь Засгийн газрын сан юм. Энэ сангаас  зохих хэмжээний хохирлыг нөхөж гаргана. Хохирлын байдал улам их болбол цаашдаа бид давхар даатгалын асуудлыг сөхөж гарган, давхар даатгалд хамруулах боломж байгаа. Тийм болохоор нэг эрсдлийг дөрвөн тийш нь салгаж байгаа гэдэг агуулгаараа энэ их давуу талтай систем юм.


Н.Энхболд: -Компаниуд сүүлд өр төлөхөд оролцох уу?


Т.Доржханд: -Зээлийн буцаан төлөлтийн хувьд энэ нь цэвэр Засгийн газар шинэ системийг бий болгож байгаа. Өөрөө авч явахаас өөр аргагүй байдгаараа зээлийн буцаан төлөлтийг улсын төсвөөс хийнэ. Гэхдээ мөнгө бол сан үүсгэсэн. Тэр сан байж л байна. Хохирол гарсан тохиолдолд тэр сангаас мөнгөө авна. Хохирол гараагүй тохиолдолд тэр санг менежмент хийгээд, цааш нь тэр санг өргөжүүлэх боломж нь байгаа. Хохирол гарахгүй ба эсвэл хохирол гарсан тохиолдолд даатгалын компаниудын хүрээнд эрсдэл нь шийдэгдээд яваад байх тохиолдолд энэ Монголын Засгийн газраас ямар нэгэн мөнгө, алдагдал гаргах шаардлага байхгүй.


Н.Энхболд: -378, 388 гээд хоёр жил дараалан явсан мөнгө байна. Энэ чинь аль сангаас төлөгдсөн мөнгө вэ?


Т.Доржханд: -Тэр бол Засгийн газраас гараагүй. Даатгалын компаниудын нийтийн сангаас гарсан ийм мөнгө байгаа юм.


Н.Энхболд: -100 хувь уу?


Т.Доржханд: -Хоёулаа 100 хувь.


Н.Энхболд: -Сүүлчийн тодруулах зүйл байна. Хагас жил тутамд тоолдог юм байна. Одоо манайд жилд нэг удаа тоолдог. Цаашдаа мал тооллого гэж байх юмуу, үгүй юу гэдгийг мэдэхгүй л дээ. Хэрвээ энэ тогтолцоог бүх аймгуудад нэвтрүүлээд, улсын хэмжээнд хэрэглэдэг ийм даатгалын систем болгоё гэвэл цаашдаа малыг заавал хагас жил тутамд тоолж байх /шаардлага/ ийм горимд шилжинэ гэсэн үг үү?


Т.Доржханд: -Тэгнэ. Учир нь ийм юм билээ. Одоо оны сүүлчээр мал тооллого явуулахаар өвөлжилтөнд яг хэдий хэмжээний мал байна, тэгээд 6 сард.


Н.Энхболд: -Тэрийг ойлгож байгаа. Одоо мал тооллого гээд зардлыг нь орон нутаг голдуу үүрээд хийчихэж байгаа шүү дээ. Цаашдаа энэ систем тууштай нэвтэрнэ гэвэл мал тооллогын зардал орон нутаг дээр юмуу, төсвөөс гардаг тийм л тогтолцоо руу шилжиж таарах нь ээ дээ?


Т.Доржханд: - Улсын төсвөөс суулгахаас өөр аргагүй.


З.Энхболд: -Улсаас мал тоолоход хэдэн төгрөг зарцуулдаг юм бэ? /жилийн тооллогод/


Т.Доржханд: -Улсын хэмжээнд 40 сая төгрөг.


З.Энхболд: -Тэгээд би ерөөсөө ойлгохоо больчихоод байна. 690 мянган STR чинь хэдэн доллар юм бэ?


Т.Доржханд: -Улсын тооллого явуулдаг систем нь өөр юм билээ. Манайх болохоор түүвэр судлахад 400 сая төгрөг.


З.Энхболд: -400 сая гэж бодъё. Улсын хэмжээнд жил бүр 50 сая малыг тоолоход 400 сая төгрөг зарцуулж байна шүү дээ. Яагаад гуравхан аймгийн мал тоолоход /690 мянга чинь хэдэн доллар юм бэ?/ 1 сая 100 мянга. Төгрөгт шилжүүлбэл хэдэн төгрөг вэ?


-Яагаад ийм зөрүү гарч байгаа юм бэ?


Т.Доржханд: -Төсөл маань дөрвөн жил хэрэгжинэ. Тэгэхээр 4-т хуваана гэсэн үг л дээ. Дээр нь төсөл хэрэгжих хугацаандаа бүх аймгуудыг хамруулна гэж байгаа. Зөвхөн гурван аймаг биш шүү дээ.


З.Энхболд: -Энэ чинь эхлээд гурав, дараа нь гээд үргэлжилж байгаа шүү дээ. Би цаашид улсын төсөвт хувь хүний малыг даатгасантай холбогдож гарах зардлыг улсын төсөв авч явах шаардлагагүй гэж үзэж байгаа юм. Даатгалын бизнес бол хувийн даатгал, малчин хоёрын хоорондын л харилцаа. Үүнийгээ илүү боловсронгуй, хямдруулдаг юмаа өөрсдөө бодож олох ёстой. Тэгэхгүй бол жил бүр 500 орчим сая төгрөгийг 2-оор үржүүлэхэд улсын төсвөөс 1 тэрбум гаруй төгрөг тооллогод явах нь л дээ. Бас маш их ярьж байгаа мөнгө бол /520 мянга/ сурталчилгаа байгаа. Тэрний 466 мянга нь нүүр тулсан сургалт гээд. Нүүр тулж заахгүй бол ойлгодоггүй тийм ухаан муутай хүмүүс байдаг юмуу, ямар учиртай юм бэ? Телевизийн реклам маш их явж байгаа шүү дээ. Манай Байнгын хорооны баталсан зээлүүд дотор маш их шахааны юмтай ийм зээл анх удаа харж байна. Та нар, Сангийн яамныхан багцаагаа мэдэж байгаа шүү дээ. Ерөнхийдөө нэг юм асуухад манай мал аж ахуй бол ямар ч даатгалын бизнесээс хамаагүй илүү эрсдэлд орчихсон байгаа гэдэг бол тоо нь өсөөд бэлчээргүй болчихсон байгаа. Ийм эрсдэлтэй бизнесийг хүчээр даатгаж, зээлийн мөнгө тийш нь хийгээд, жилийн дараа, хоёр жилийн дараа ийм дүгнэлт гарвал хэн хариуцах вэ?


Монголын малыг даатгах нь буруу юм байна. Эрсдэл ихдэх тусам даатгалын рriмe хэмжээ ихсэх ёстой шүү дээ. Тэгэхээр энэ бол боломжгүй юм байна. Нөгөө малчин хүн чинь рriмe-ыг төлөхгүй юм байна. Одоо энэ утгагүй бизнесээ хаая гэсэн дүгнэлт гарвал яах вэ? Малчид мөнгөө өгөхөө зогсоочихлоо гэж бодъё. Яаж ч нүүр тулсан сургалт хийгээд, ямар ч реклам явуулсан, энэ зах зээл чинь амьдрах чадваргүй гэдэг нь харагдвал хариуцлагыг нь хэн хүлээх вэ? Мэдээж Дэлхийн банк ийм юмаа туршаад, үр дүнгээ аваад,  өөр улсуудад очих хийх сонирхолтой л байгаа байх. Бид тэр туршилт хийсний төлбөрийг төлөх гээд байна л даа. Ерөөсөө Монголын одоогийн уламжлалт мал аж ахуй зах зээлийн нийгэмд даатгалд хамрагдаж явж болох уу, үгүй юу гэдгийг хэн ч мэдэхгүй байгаа шүү дээ. Их л сайхан төсөөлөл яриад байх юм. 


Би тийм өөдрөг биш байгаа. Уламжлалт мал аж ахуйг хэрхэн өөрчилж, өрсөлдөх чадвартай болгох вэ гэж бид үзэж байгаа л даа. Гэтэл та нар одоо байгаа 50 сая мал дээр, 500 мянган хүн дээр нь боломжгүй юм хийх гээд байгаа юм шиг санагдаад байх юм.


Даатгалын хувийн компаниас хүн байна уу? Тэр хэд чинь та нартай ажилладаг бол энд ирж болоогүй юмуу? Машин даатгах, мал даатгах хоёрын хооронд маш их ялгаа байна. Машины эрсдлийг тооцож болж байна. Мөргөлдөх зэрэг. Гэтэл малыг бид мэдэхгүй байна. Дараа жил 80 сая болчихвол яах вэ? Малын тоо өсөх тусам ашиг, орлого нь буураад байгаа шүү дээ. Эрэлтгүй байгаа учраас нийлүүлэлт нь нэмэгдээд. Ийм эрсдэлтэй бизнесийн эрсдлээ ярьдаггүй байнга гоё юмыг нь яриад байгааг би ойлгохгүй байна. 10 жилийн дараа Т.Доржханд Сангийн яаманд байхгүй байх л даа. Би мэдэхгүй юм чинь, тэр үедээ болоод л байсан гэх. 2050 онд төлж эхлэх /дуусгах ч байна уу/ юм байна шүү дээ. 

Нөгөө талаас нь харж байгаа хүн байна уу, эсвэл бүгдээрээ болж байна гэж бодоод байна уу?

Т.Доржханд: -Нэгдүгээр асуултын хувьд, ерөнхийдөө энэ даатгалын бизнесийг хувийн салбар хийх ёстой. Бизнес юм байна, малыг хувийн сектор асуудлаа өөрсдөө хариуцаад, ашгаа болон алдагдлаа өөрсдөө хариуцаад явдаг нь зөв юм байна гэсэн тэр агуулгаар бид Дэлхийн банкныхантай дизайн дээрээ ярьж байгаа. Тэгээд аль болох улсын төсөв дээр ачаалал ирэхгүйгээр хувьд шилжүүлэх ямар боломж байна, дээр нь малын тооллогын асуудлыг явуулахад даатгалын компаниуд өөрсдөө зохих зардлаа гаргаад явуулдаг байх ямар хөшүүрэг байж болох вэ гэдэг дээр бид судалж байгаа. Энэ саналыг бид цаашид судалъя.

Хоёр дахь асуудлыг төслийн удирдах хүрээний захирал, төслийн хэрэгжүүлэх нэгжийн захирал Я.Өлзийболд нүүр тулах ярилцлагын холбогдох зардалтай хэсгийг хариулах байх.

Я.Өлзийболд: -Нүүр тулсан зардал өндөр байдаг нь яах аргагүй малчдын сэтгэлгээгээ өөрчлөхөд, тэр хүмүүстэй очиж ярилцах, ухуулах. Эргээд даатгалын тогтолцоо маань маш энгийн, анхан шатандаа явж байгаа учраас малчид эрсдлийг удирдах талаар, даатгалаар дамжуулж удирдах талаар ойлголт маш багатай байгаа. Үүнийг бас нэг арга хэрэгсэл байдаг юм шүү, дааж, давшгүй эрсдлийг ингэж зохицуулж болдог юм шүү гэдэг талаар ухуулж сурталчлах учраас очих зардал, энэ төсөвлөгдсөн 466 мянга зээлжих тусгай эрхийн 60-70 хувь нь бензин, шатахууны зардалдаа явчихдаг. Тусдаа нүүр тулсан сургалт зохион байгуулах дотоодын зөвлөх сонгон шалгаруулаад, голдуу хөдөө аж ахуйн чиглэлээр багшлах, хүнд зааж ухуулах хүмүүсийн баг бүрдээд, хөдөө орон нутгаар шинэ аймгуудад малчдын 50 гаруй хувь нь нүүр тулсан зардал юм. Одоо нэмэгдэх 17 аймагт үндсэндээ ийм сургалт хийнэ. Энэ дөрвөн жилийн хугацаанд хийгдэх зардал нь тусгагдсан юм.

Мал тооллогын зардлын тухай яригдлаа. Мал тооллогын зардлыг малчдаас авсан хураамжаас цэвэр зах зээлийн бүтээгдэхүүн гэсэн утгаараа малчдаас авсан хураамжаас ерөнхийдөө мал тооллогын зардал шингэдэг байх ёстой гэсэн байр суурьтай байгаа. Одоогийн байдлаар малчдаас авч байгаа энэ зардал төсөл хэрэгжиж байгаа энэ хугацаанд тусгагдаагүй. Гэхдээ тусгагдах төлөвтэй байгаа.

З.Энхболд: -690 мянгыг хасаад 466 мянгыг хасчихвал яах вэ?

Я.Өлзийболд: -Монголд даатгалын тогтолцоо маш энгийн төвшинд явж байгаа гэдгийг мэдэж байгаа. Малчид маань энэ талаар ойлголт авахгүй болсон тохиолдолд эргээд хамралт улам бага  болоод байгаа юм. Хувийн өмч учраас сайн дурын даатгалд ухуулаад, ухуулаад хамрагдаж байгаа малчид маань 15 хувьтай л байна. 94 хувьд нь ухуулга хийчихээд байхад ийм үр дүнтэй байгаа юм.

Таны түрүүн хэлснээр, яах аргагүй алсдаа бэлчээрийн даац дэндүү их, бэлчээрийн даац нь хүрэхгүй болчихсон, малын тоо толгой 2 дахин их болчихвол жишээлбэл, угаасаа малыг даатгаж болохгүй тийм нөхцөл байдалд дэмий төсөл хэрэгжүүлээд байгаа юм биш үү гэсэн ийм асуудал байна. Энэ нь бүр орхичихож болохгүй байгаа юм. Тэр чигт нь орхиод явбал малчин эрсдлийг нь даадаг. Малчиндаа очиж чадаагүй эрсдлийг нь улсаас даадаг. Ингээд хоёр тал нь нийт зардлаа хуваагаад төлдөг. Энэ даатгалын тогтолцоо огт байхгүй бол яг л тийм байдалтай яваад байгаа юм. Тийм учраас тодорхой хэмжээний эрсдлийн.

З.Энхболд: -Чи миний асуултыг ойлгоогүй, буруу тийш яваад байна. Одоогийн байгаа мал аж ахуй яг одоо байгаа чигээр нь даатгах нь ирээдүй байна гэж үзээд байна шүү дээ. Энэ мал аж ахуйг өөрчлөх талаар бид ярьж байгаа. Бэлчээрээ өөрөө тарьдаг малчны даатгалын хураамж нь бага байдаг урамшуулал байж болно шүү дээ. Яагаад гэвэл тэр хүний эрсдэлд орох хариуцлага нь бага байна шүү дээ. Тийм юм хийхгүйгээр одоо байгаа 50 сая мал, 500 мянган малчинтай өрхтэйгээр ажиллаад байгаа чинь буруу байна гэж би хэлээд байна шүү дээ. Тийм юмаа та боддоггүй юмуу? Тийм юм руугаа чиглүүлдэггүй юмуу. Одоогийн байгаа малыг эрсдэлгүй болгох тал руу нь даатгалын хураамжийн хөшүүргээрээ ажиллах гээд байна шүү дээ. Малын тэжээл тарьдаггүй малчны даатгал хэд байдаг юм, ердийн малчных хэд байдаг юм. 1 мянган хоньтой айл байхад хэдэн төгрөг авдаг юм бэ?

Я.Өлзийболд:  -Энэ даатгалын индексжүүлсэн аргаар даатгана гээд байгаа нь сумын хорогдолд тогтож.

З.Энхболд: -Би тэрийг чинь ойлгож байна. 1 мянган хоньтой хүн хэдийг төлөөд энэ рүү орж болох юм бэ?

Я.Өлзийболд: -Ойролцоогоор 10 хонины төлбөр, хураамж төлж байгаа. 100-д нэг хонь гэсэн үг. 100  хонинд 1 хонины хураамж төлж ороод. Эргээд сайн малчнаа дэмжсэн гэсэн утга санаа нь  сумын хэмжээнд хорогдол их гарчихаад байсан ч гэсэн өөрийнх нь мал хорогдоогүй л бол сумынхаа хэмжээнд гарсан хорогдлын дүнгээс хамаараад нөхөн төлбөр авчихаж байгаа юм. Тэгэхээр бас сайн малчнаа дэмжиж байгаа.

З.Энхболд: -Бид одоо байгаа чигээрээ байгаад бай, эрсдлийн чинь талыг улс даая гээд яваад байхын эсрэг байгаа юм. “Чиний хөрөнгө чиний эрсдэл. Тийм учраас чи хариуцах ёстой”. Энэ зээлийн мөнгийг юунд зарцуулж болох вэ гэхээр Монголд давхар даатгалын компани байгаад, доор ажиллаж байгаа дөрвөн компани чинь тэрэнтэйгээ давхар даатгалын гэрээ байгуулаад, давхар даатгалын сан маягаар явах нь зүйтэй байх. Реклам, сурталчилгаа бүгд хувийн компаниудын ажил байх ёстой. Зээлийн мөнгөөр рекламыг нь үнэгүй хийж өгөөд байхаар чинь хувийн компаниуд ажиллахгүй байна шүү дээ. Нүүр тулж уулзах уу, нүүр тулахгүй уулзах уу. Хувийн компаниуд дээр үүрэг нь хүрээд ирэхээр толгой нь ажиллана шүү дээ. Та нарын толгой ажиллахгүй. Яагаад гэвэл ийм их мөнгө зарцуулаад явж байх сонирхол байгаа байхгүй юу.

Даатгал ашигтай гэдгийг сурталчилсан сурталчилгааны олон хэлбэрийг ерөөсөө хэрэглэхгүй байгаа шүү дээ. Энэ мөнгөөр өчнөөн юм хийж болж байгаа юм. Бүх хүнийг телевизийн өмнө уядаг Солонгос сериалууд шиг даатгуулсан малчин Дорж хэрхэн сайхан амьдарч байгаа тухай сериал хийж болно шүү дээ. Тэгэхэд үүнээс хамаагүй бага зардал гарна. Хүн бүрт очиж тийм олон багш явуулна гэвэл их л зардал гарна. Тийм учраас та нарын толгой ажиллахгүй байгаа шалтгаан учраас энэ мөнгийг батлахын эсрэг байгаа юм. Толгойгоо ажиллуул аа.

Я.Өлзийболд: -Давхар даатгалын компанийн сан бүрдүүлнэ гэсэн. Мinicare давхар даатгал хийж байсан юм билээ. Тухайн үед гарсан их эрсдлийг мinicare хийгээд олон улсын давхар даатгагч манай Засгийн газарт нөхөн төлбөр төлж чадаагүй юм билээ. Энэ гарсан эрсдэл их хэмжээнд болох тусам ямар нэгэн тогтолцоогоор дамжиж бусад бодлого хэрэгжихийн тулд эхлээд нэг тогтолцоо бий болгоё, тэрийгээ давхар даатгал руугаа холбож өгье гэсэн ийм байдалтай л явж байгаа.

Сурталчилгааны хувьд таны хэлсэнтэй санал нэг байна. Бид нүүр тулсан сургалтын зэрэгцээгээр олон ангит жүжиг радиогоор хийж байсан. Тэр туршлагаа бас үргэлжлүүлнэ. Энэ дотор ороод явж байгаа.

З.Энхболд: -Нүүр тулсан, мал тооллого хоёрыг хасчихвал амьдарч болох уу?

Я.Өлзийболд: -Мал тооллогыг хасчихаар хагас жилээр зүй бус хорогдлыг тооцож байгаа.

З.Энхболд: -Биш ээ, мал тооллогыг огт хийхгүй биш. Үүнийг ашгийг нь хүртэж байгаа хувийн компаниуд  хийнэ л дээ.

Я.Өлзийболд: - Монголд одоохондоо даатгалын компаниудын маань хүч тийм хүчирхэг биш байна л даа.

Д.Мөнхтөр: -Одоогийн байдлаар бидний зорьж байгаа юм нь яг ийм шинэлэг тогтолцоог даатгалын малчид нь өөрсдөө, эрсдлээс хамгаалдаг нэг л хэлбэр гэдгээр бид илүү сурталчилж байгаа л даа. Өөр арга хэлбэр байх ёстой, эрчимжсэн мал аж ахуй байх ёстой гэсэн чиглэлүүд бидний сурталчилгаанд явж байгаа гэдгийг хэлэхийг хүсэж байна.

Гол нь хагас жилийн мал тооллогоор даатгалын компаниуд та нар өөрсдөө хариуцаад хий гэхээр даатгалын компаниуд одоогийн малчдаасаа  авч байгаа төлбөр, хураамж дээрээ илүү их дарамт нэмэх магадлал үүсээд байгаа юм. Тийм учраас бид одоогоор малчдад тогтолцоо маань ядаж 2012 он хүртэл боломжтой хэмжээнд очтол малчдад аль болох бага үнээр хэрэглээнд нь хүрч байгаасай гэдэг утгаар бүх асуудлыг чиглүүлж ирсэн. Энэ ч утгаараа өнгөрсөн жил аль болохоор хамрагдалтын тоо нэмэгдэж явсан болов уу гэсэн судалгаа ямар нэгэн судалгаа, мониторингоор ингэж гарч байгаа юм.

З.Энхболд: -Төслийн удирдлагын зөвлөхийн үйлчилгээ 300 мянга чинь төгрөгөөр хэд болж байна вэ?

Д.Мөнхтөр: -800 орчим  сая төгрөг.

З.Энхбод: -800 сая төгрөгийн цалинг хэдэн хүнд, хэдэн жил өгөх юм бэ?

Я.Өлзийболд: -Аймаг бүрт 2 хүн, төслийн нэгж дээр арван хэдэн хүн байгаа. Аймаг бүрээр тооцвол 42 хүн болно гэсэн үг.

З.Энхболд: -Энэ мөнгө буцаж ирэхгүй. Улсын төсвөөс малчдад өгч байгаа бэлэн юм байна. Энэ буцаж төлөгдөхгүй юм байна. Тийм үү?

Я.Өлзийболд: -Буцаж төлөгдөхгүй. Энэ төслийн зээлээс гарч байгаа төслийн ажилтнуудыг.

З.Энхболд: -Яахав, Сангийн яам төлнө л дөө.

Т.Доржханд: -Бидний хэрэгжүүлж байгаа төслүүдийн хувьд зээл, тусламжийн бодлогод анхаарч байгаа хоёр хүчин зүйл байгаа. Нэг нь зээлийн мөнгө өөрөө өндөр үнэтэй мөнгө байна. Өндөр үнэтэй мөнгө болохоор үүнийг нэг болохоор эдийн засгийн үр ашиг илүү ихтэй, эргэж зээлээ буцааж төлдөг тийм салбар руу санхүүжилтийг нь хийж болж байна гэж. Энэ агуулгаараа 2005 оноос хойш бүх төслүүд ийм чиглэлээр хэрэгжиж байгаа.

Нөгөө талаараа улсын төсвийн хөрөнгө оруулалтаар дотооддоо хийчихдэг барилга байгууламж, зам тавих  зэрэг ийм хямдхан өртөгтэй биш, шинэ систем, шинэ реформыг Монголд авчирсан, шинэ дизайныг бий болгосон ийм төслүүд нь өөрөө бас зээлийн хөрөнгөөр санхүүжих боломжтой юм байна гэдэг тэр агуулгаараа бид Малын индексжүүлсэн төсөл дээр нэлээн ач холбогдол өгөөд явж байгаа. Үүнийг хэрвээ зардал, өртөг талаас нь тооцоод явбал янз, янзын тооцоог гаргаж болно. Бид Засгийн газрын зүгээс эхний дөрвөн жилийн хугацаанд төслийн удирдах нэгжид зориулаад 800 сая төгрөг зарцууллаа гэхэд магадгүй 20 жилийн дотор эдгээр даатгалын компаниудаас татвараар нь олж авах тэр орлого нь илүү байх гэсэн. Мөн бусад төлбөр, хураамж, нийгмийн шинж чанартай, эерэг үзүүлэлтийг мөнгө рүү шилжүүлбэл энэ бас нэлээн эерэг дүн гарах болов уу гэсэн ийм ойлголттой байгаа.

З.Энхболд: -Хуваарилалтыг өөрчлөлт оруулах аргагүй. Энэ чигээр нь яв гэж хэлж байгаа юмуу, та нар?

Т.Доржханд: -Сангийн яамны ойлголтоор, мөн бодлогын хүрээнд даатгалын компаниудыг бэхжүүлэх шаардлага байгаа юм байна. Даатгалын компанитай бодит төрх нь төсөвт газруудын бага хэмжээний төсөвлөгдсөн даатгалын зардал дээр л тендер зарлахаар өрсөлдөж ордог, зах зээл нь түүгээр хэмжигдээд байгаа юм. Хувийн компаниуд даатгалынхаа зах зээлийг нээхгүй, тэр агуулгаараа даатгалын компаниуд 17 компани байдаг. Тэдгээр маань санхүүгийн хувьд хүч сул, их дорой байгаа. Давхар даатгал хийх нэг ч чадвартай компани байхгүй байгаа юм. Засгийн газрын зүгээс бид зах зээлийг нь тэлж өгөөд, орон зайг нь бий болгоод, эрүүл системээр явуулбал цаашдаа татвар төлөгч нэгээр, томоохон татвар төлөх тийм объектыг бий болгох боломжтой юм байна гэж ойлгоод байгаа юм. Дээр нь систем нь Монгол улс эдийн засагт өөрөө чухал юм байна. Тэгэхээр энд тодорхой хэмжээний зардлыг гаргах нь зүйтэй юм байна гэж ойлгож байгаа.

З.Энхболд: -Т.Очирхүү сайд хариулаарай. Маш их эрсдэлтэй гэж ярьдаг салбараа даатгах гэж оролдоод, тэрнийх нь хөлсийг улс төлөөд явж байна л даа. Үүнийг даатгах нь боломжгүй гэдэг дүгнэлтэд хэдэн жилийн дараа хүрвэл яах вэ? 8 саяыг дууссаны дараа. Тэр хариуцлагыг л би асуугаад байна.

Т.Очирхүү: -Тийм юм гарна, гишүүн ээ. Яагаад гэвэл “Малын индексжүүлсэн даатгал төсөл” нь дэлхий дээр байхгүй ийм загварыг газар тариалан юмуу, бусад салбарт хэрэглэж байсан зээлийг Монголын мал аж ахуй дээр анх удаа туршилт хийж байгаа юм. Эхний гурван аймагт туршилт хийсэн. Ерөнхийдөө хамрагдал, байдлыг харахад энэ загвар, туршилтыг хийж болох юм байна гэсэн ийм дүгнэлт хийчихээд л үргэлжлүүлье гэж байгаа юм. Энд хоёр, гурван үр дүн гарах юм.

Нэгдүгээрт, хамрагдалт бүх аймгийг хамраад ирнэ.

Хоёрдугаарт, хууль, эрх зүйн орчин шинээр бүрдэх ёстой. 

Гуравдугаарт, үндэсний тогтолцоо бүрдэх ёстой. Энэ орчинд оччихоод, үүний туршилт л явагдаад байгаа хэрэг шүү дээ. Жил бүр гадныхантай нийлээд энэ загвар маань хэр зэрэг хөрсөн дээр бууж байна, тэр загвар дээр ямар засвар хийж болох, аймаг, аймагт хамрагдалтыг харж байгаад энэ загвартаа шинэчлэлт, өөрчлөлт хийгээд, энэ системд оролцогчид маань ямар байх юм бэ гэсэн тийм зүйлүүдийг л хийгээд яваад байгаа юм.

Би юу гэж бодож байгаа вэ гэвэл эрсдэл байна. Гэхдээ энэ бол нэлээн бодож байгаад Монголын хөрсөн дээр буулгахаар гурав, дөрвөн жил туршаад, аймгуудыг өргөжүүлээд, хүрээ хамрах тусам ямар эрсдэл үүсэх нь вэ гэдгийг харж байгаа учраас эрсдэл байгаа ч гэсэн эрх биш хөрсөн дээрээ буучих байх. Энэ хэдэн жилдээ бид нар эрх зүйн ийм орчин бүрдээд, хамгийн эрсдэлтэй салбар маань ийм даатгалтай болох юм байна. Тэгээд Үндсэн хуулийн заалт байгаа. Мал төрийн хамгаалалтанд байна гэдэг бол үндсэндээ энэ даатгалын тогтолцоог нэвтрүүлэхэд нэмэх болох юм болов уу. Мал аж ахуйн салбар зах зээлд шилжихэд даатгал гэдэг юмыг нэвтрүүлснээр их том өөрчлөлт гарах юм болов уу гэсэн ийм л бодолтой явж байгаа. Эрсдэл гарахыг үгүйсгэхгүй. Энэ загвар дээр одоо энэ өр буруу юм байна. Буруу юм руу явж байна гэсэн дүгнэлт хийх нь арай эрт. Тийм дүгнэлт хийх сигнал одоохондоо байхгүй байна.

Даатгалын компаниуд нөгөө талд нь байгаа. Даатгалын компаниуд нөгөө талд нь энэ эрсдлийг үүрэх асуудал бас гарна. Тэгэхээр нэлээн хэдэн хүчин зүйлээс болоод. Яагаад энэ гарсан бэ гэхээр 2000 онд Малын даатгалын хууль Их Хурал дээр хоёр удаа орж ирсэн. Хууль нь буцсан юм. Тэр нь ямар учиртай вэ гэхээр оролцогчид нь энд бэлэн биш, бололцоо байхгүй гэсэн зүйлээс л явсан юм. 1990 оноос өмнөх даатгалын тогтолцоо оруулах гээд, тэрийг бас хуульчлах гэж үзсэн. Бас болоогүй юм. Тэгээд ярьж байгаад яг энэ зөвшөөрлийг өгөхийн өмнө гурван жил Малын индексжүүлсэн даатгалын загварыг боловсруулсан юм шүү. Монголын талтай ярьж байгаад. Хэд хэдэн удаа видео конференци хийсэн, Их Хурлын гишүүдтэй ярьсан /Эдийн засгийн байнгын хороотой/. Тэгж байгаад нэвтрүүлж эхэлсэн юм. Эрсдлээс гарах л юм бодоод байгаа юм. 100 хувь хэлэхэд хэцүү. 

Хэрвээ ийм асуудал гарвал Засгийн газар төлнө. Өөр арга байхгүй шүү дээ.

З.Энхболд: -Сангийн яамныхан бол Хөдөө аж ахуйн яамныхан шиг салбараа бүтэн харж чадахгүй байгаа байх л даа.

Т.Очирхүү: -Удирдах хороонд нь Хөдөө аж ахуйн яам байгаа.

З.Энхболд: -Санхүү талаас нь илүү хараад байдаг. Ерөөсөө манай мал аж ахуй, хэрвээ бид өрсөлдөх чадварыг нь дээшлүүлж, экспортолдоггүй л юм бол эрэлтгүй, маш их нийлүүлэлт хийж байгаа. Маш их өсөж байгаа. Мал өсөх нь сайн юм шиг боловч хөдөө аж ахуйн бүтээгдэхүүнийг их унагаж байгаа л даа. Тэгээд бодож олдог нэгж, тэр хураамж чинь дахиад доошилно шүү дээ. Малын үнэ доошлохоор. Тийм, тийм аюулыг чинь би яриад байгаа юм л даа.

Аваарь хийдэггүй жолоочийн даатгал бага байдаг юм. Аваарь хийдэггүй, цагдаагаас ticкеt авахгүй яваад байх юм бол хураамж чинь буураад л байх юм. Жолоочийн хариуцлага. Аваарь хийгээд паркын ticкet аваад байвал өсөөд байдаг. Тийм механизм энд байна уу, үгүй юу? Хураамж нь хөдөлдөг.

Д.Мөнхтөр: -Тийм механизм нэмэх бололцоотой. Одоогоор төсөл маань хэрэгжээд гурван жилийн турш хичнээн малчин, яг малчныхаа тухайд ямар нөхөн төлбөр авсан бэ гэдэг нь ерөнхийдөө тодорхой болчихож байгаа. Тэгэхээр их хэмжээний нөхөн төлбөр авсан малчдад дараагийн удаа өндөр хэмжээний, арай нэмэгдэлтэй байдлаар бүтээгдэхүүнийхээ бүтцийг өөрчлөх боломж байгаа.

З.Энхболд: -Хүн бүрийн даатгал адилхан байх албагүй шүү дээ. Сайн, муу малчинг ялгах ёстой шүү дээ.

Д.Мөнхтөр: -Одоогоор даатгалын компаниуд өөрсдийн хэмжээнд гэр, ахуй, амь насыг нь үнэгүй даатгадаг ч юмуу, тиймэрхүү байдлын бага зэргийн урамшуулал байгаа. Энэ дээр цаашдаа таны хэлснийг санаа аваад, загвар дээр нь оруулаад явахад бүрэн бололцоо бий. Нэгэнт бид туршиж үүнийг нэг цогц, аль болохоор хий багатай бүтээгдэхүүн гаргахыг зорьж байгаа учраас энэ боломжтой.

З.Энхболд: -Сангийн яам жилд хоёр удаа мал тоолдог зардал гаргахад цаашид бэлэн үү? Төсөл дуусахаар улсын нуруун дээр л ярина шүү дээ.

Т.Доржханд: -Оны сүүлээр мал тооллого явж байгаа. Даатгалын өөрийнх нь зориулалтаар болохор хагас жилийн мал тооллого хийх шаардлагатай. Энэ өөрөө нийгмийн бараа болохоор нийгмийн барааг Засгийн газар өөрөө хариуцаж явахаас аргагүй. Шинэ системийг бий болгож байгаа. Энэ цаад талдаа эдийн засгийн биш, нийгмийн асар их үр ашигтай ийм төсөл байна гэж ойлгоод байгаа юм.

З.Энхболд: -Асуулт дууслаа.

Н.Энхболд: -Даатгалын компаниуд, удирдах хороо та нар ч гэсэн малаа даатгахдаа өөрөө даатгая гээд ирсэн хүнийг л авч байна уу /эрсдлийг нь харахгүйгээр, нэлээн малтай болчихсон/. Жишээлбэл, Дундговийн нэг малчин ирье гэж бодъё. Бэлчээргүй болчихсон, малаа туугаад хэсээд явж байгаа тийм малчдыг авч байна уу? Эсвэл эрх биш, нөхцөл байдлыг харгалзаад, хэр зэрэг малчин билээ, үнэхээр эрсдэл нь хэр бага вэ? Үүгээрээ дамжуулаад та нар бид илүү эрчимжсэн мал аж ахуй, түрүүний З.Энхболд гишүүний хэлээд байгаа юм байна шүү дээ. Ядаж хадлангаа авчихдаг ийм хүмүүсээ илүү даатгана гэж байна уу, зүгээр л туршилт юм чинь гээд наашаа харсныг нь аваад байна уу? Энэ чинь бас нэг хэрэгсэл болох ёстой шүү дээ.

Ер нь та нар ингэдэг л байж л даа. Энэ дөрвөн жилийн хугацаанд бизнес тоглоомууд хийдэг шүү дээ. Янз бүрийн нөхцөлүүд өгөөд. Энэ даатгаснаас төчнөөн нь байхгүй бол ямар нөхцөлд орох нь вэ. Тийм юмнуудаа урьдчилаад хийчихсэн байсан бол одоо асуугаад байгаа тэр эрсдэл байна уу, үгүй юу. Магадгүй дөрвөн жилийн дараа, цаг уурын ийм нөхцөл ингээд, ингээд дараалсан тохиолдолд эндээс ийм үр дүн гарах нь. Ийм тохиолдолд ийм дүн гарах нь ээ. Ерөнхий дүнгээрээ бид нар хандлагыг нь ингэж харж байна гэсэн юмтай орж ирсэн бол энэ олон асуулт гарахгүй шүү дээ. Тэгээд магадгүй дөрвөн жилийн дараа ойролцоогоор энэ төслийн хүмүүс 600-800 мянган төгрөгийн цалин авдаг юм шиг байна. Тэгээд дөрвөн жил явчихаад туршилт амжилтгүй боллоо гэх нь. Засгийн газар 50 жилийн дараа төлөөд эхлээрэй гээд яриад явж байх ийм нөхцөлд орохыг үгүйсгэхгүй шүү дээ. Уг нь тавьж байгаа асуултуудын цаад талыг ойлгож байгаа байх. Тэгээд ороод ирсэн бол бид юм ярихад эвтэйхэн байхгүй юу.

Бизнесийн хувилбарууд хийгээд, программууд их л байдаг шүү дээ. Та нар дөрвөн жил явчихсан хүмүүст тийм юм баймаар л юм. Яг даатгуулахдаа яаж сонгож байна вэ? Гайгүйгээс нь сонгож байна уу, ирснээс нь сонгож байна уу? Даатгуулах гээд ирэхээр нь танайх эрсдэлтэй гээд. Тэгэхдээ та нар цаанаа юм бодно шүү дээ. Дандаа ийм байгаад байвал энэ бол амжилтгүй туршилт юм байна гэж бодох л ёстой. Энэ дээр яаж хандаж байгаа вэ?

Д.Мөнхтөр: -Одоо бид нар сайн дурын даатгал гэдэг зарчмаар даатгалын компаниуд ихэвчлэн ирж байгаа хүмүүсийг даатгаж байгаа. Даатгуулж байгаа хүмүүсийн бүтцийг хараад үзэхэд дундаж малтай хүмүүс даатгуулах сонхирол маш их байгаа. Хамгийн түрүүнд эрсдчих гээд байдаг юм байна. Бүр бага малтай хүмүүс олон малтай хүний малыг хариулах сонирхол их байхаас биш, даатгуулах сонирхол тэр бүр байхгүй байгаа нь ажиглагдаад байгаа юм.

Н.Энхболд гишүүний асуусан бизнесийн талаарх туршсан юмнууд бидэнд байгаа. Бид сая хэлээгүйн дээр, нөхцөл байдлыг дураагүй учраас тийм бэлэн юмтай орж ирсэнгүй.

Эрчимжсэн мал аж ахуйг хөгжүүлэх чиглэлээр бол та даатгуулсан ч гэсэн сумын хорогдлоор тооцож байгаа юм чинь таны мал, та өөрөө хадлан тэжээлээ сайн бэлтгээд, отор нүүдлээ сайн хийгээд, малаа аваад гарсан тул ийм байдалтай байгаа гэсэн утгаараа бид тэрийг цаашид. Одоо ялангуяа энэ жил 2010 онд шинээр хамрагдах аймгаар Дархан-Уул, Сэлэнгэ зэрэг аймгууд орсон байгаа. Тэдгээр дээр энэ талаас илүү их арга хэмжээ авах боломжтой. Одоогоор  сайн дурын даатгал гэсэн зарчмаар явж байгаа. Даатгуулахаар ирж байгаа хүмүүсийг бид ямар нэгэн ялгавар тавьж буцаахад эвгүй юм.

Н.Энхболд: -Танай рекламаар бэлчээргүй, давжаа биетэй олон малтай мянган малчинг даатгахгүй шүү гэж ойлгогдохоор юм явдаг уу?

Д.Мөнхтөр: -Үгүй.

Н.Энхболд: -Би саналаа хэлчихье. Би энэ төслийг малчдын сэтгэлгээг өөрчлөх ажилд илүү тустай ажил болох болов уу гэж бодож байна. Магадгүй, бидний яриад байгаа шиг хэдэн жилийн дараа тийм ч сайн үр дүнтэй, мөнгөн талаас нь харахад үр дүн гарахгүй байж магадгүй. Гэхдээ хэрэгжээд дуусахад ямар ч гэсэн малчдын толгойд даатгал гэдэг юм чинь хэрэгтэй үедээ хэрэгтэй байдаг юм билээ шүү гэдэг ийм ойлголт өгөх байх гэсэн бодолтой байна.

Хоёрдугаарт, зөвлөхийн үйлчилгээг би хэт өндөр юм болов уу гэж харж байсан. Гэхдээ мал тооллого нь ийм байдаг бол тэр дотроо явах юм биз. Санал бол төслийн удирдлагын зөвлөхийн үйлчилгээ, сурталчилгааны зүйлүүдээс илүү нөхцөлт зээл 2 сая 730 руу шилжих боломжууд юу байна вэ? Хэрвээ энэ цааш үргэлжилбэл. Энэ чинь ингээд дуусчихгүй биз дээ. Дахиад цаад талтайгаа ярих ёстой шүү дээ. Тийм ээ?

З.Энхболд: -Ярих боломж нь одоо юм.

Н.Энхболд: -Энэ хоёроос илүү нөхцөлт зээл рүүгээ хувь нэмэгдүүлэх чиглэл барих хэрэгтэй байна гэж бодож байна. Тоог үнэхээр хэлж мэдэхгүй байна. Төдийг аваад, төдийг ийш нь гэлтэй биш. Нарийн тооцоо байгаа бол, мэдэж байгаа бол ийм тоо хэлбэл сайн байна. Зарчмын хувьд би 2 сая 890-аас нэлээд хэсгийг нь нөхцөлт зээл рүүгээ оруулаад зарчмын хувьд дэмжиж болох юм гэсэн бодолтой байна.

З.Энхболд: -Үндсэн биш үйл ажиллагаанаас үндсэн үйл ажиллагаа руу шилжүүлэх дээр дэмжих юм байна. 

-Асуулт асуух гишүүн байна уу?

Н.Ганбямба: -Малчдыг даатгасан малчид дээр гэрээ нь тийм хатуу юм байх даа. Мал нь хорогдлоо гэхэд сумын малын хорогдол тийм өндөр хэмжээнд хүрээгүй байхад өгөхгүй гэсэн энэ болзол нь хэвээрээ байгаа юу?

Т.Доржханд: -Хэвээрээ.

Н.Ганбямба: -Тэгэхээр наадах чинь татвартай андуурсан хүмүүс нэлээн даатгуулдаг юм шиг байгаа юм. Сайн дурын гэхээсээ илүү.

Хоёрдугаарт, зардал дотор үр дүнгээ өгөх маягийн. Би үүнийг сайн мэдэхгүй л дээ. Манайд орж ирдэг гадаадын төсөл, зээлүүд чинь шахааны юм их байдаг. Хэрэггүй юм их байдаг юм. Танайхыг би тэгж хэлж мэдэхгүй байна. Яагаад гэвэл энэ чинь өнгөрсөн жилийн, цаад жилийн айхтар шуурганд нэлээн төлбөрүүд айлууд авсан зэргийг харахад, зүүн аймагт болсон 5 дугаар сарын 20-нд болсон шуурганд гайгүй нөхөн төлбөрүүд өгөгдсөн юм билээ.

Хамгийн гол нь судлаачдын материалаас харж байхад гадны төслүүд хэрэгжихдээ 85 хувь нь буцаад гараад явчихдаг гэнэ. Зөвлөхийн цалин гээд 85 хувь нь буцаад гараад явчихдаг. Энэ дундаж тоо нь юм гэсэн. Энэ ганцхан танайх ч биш л дээ. Нийт гадны хэрэгжсэн төслийн 85 хувь нь буцаад гараад явчихдаг, 15 хувь нь Монголдоо үлдвэл их юм гэсэн ийм юм байдаг юм. Тэгэхээр танайх энэ хэрэггүй зардлуудыг хасах боломжууд байна уу. Үр ашиг муутай. 

Уг нь Малын индексжүүлсэн даатгалаар жинхэнэ даатгалын процессыг явуулаад Монгол хөрсөнд суулгаад эхэлбэл их амжилт болох нь л дээ. Тэгэхээр даатгах сонирхолтой болно. Мөнгөө өгч даатгуулчихаад сумын хорогдол өндөр биш болохоор би даатгуулаад нэмэргүй юм байна шүү  дээ гэсэн ойлголттой малчид байгаа.

Т.Доржханд: -Зардлын хувьд ийм учиртай. Энэ төсөл нь өөрөө 8 сая долларыг шинээр олгоё гэж байгаа юм. Дээр нь 2 сая ам.долларын эх үүсвэр  байгаа юм. Энэ 8 сая доллар бол 100 хувь Монгол улсад шингэнэ. Гадны зөвлөхийн үйлчилгээ байгаа. Яагаад гэвэл энэ төсөл нь шинэ төсөл, шинэ реформыг Монголд авчирч байгаа гэдгээрээ. 1.3 сая ам.долларыг Солонгосын Итгэлцлийн сан, мөн Швейцарийн Засгийн газраас бид буцалтгүй тусламжийн хэлбэрээр авахаар тохиролцсон байгаа. Гадны зөвлөхүүд нь буцалтгүй тусламжийн хөрөнгөөр санхүүжилт нь хийгдээд явах юм.

Зөвлөхийн үйлчилгээ гээд 720 мянган STR гээд тавьчихсан байгаа  нь бол Дэлхийн банктай бид урьдчилсан байдлаар хэлэлцээр хийж байхдаа тэгж тохирсон юм. Нэрийг нь “хагас жилийн мал тооллогын зардал” гэж бид ярьж байсан юм. Дэлхийн банкны процедурын хувьд энэ тохиромжгүй байна. Үүнийг ерөнхий байдлаар болгоё гээд “зөвлөх үйлчилгээ” болгосон. Энэ нь 100 хувь  Үндэсний статистикийн газрын мал тооллогыг санхүүжүүлэх ийм зардал байгаа юм.

Системээ index based insurance гэдгийн амин сүнс нь нийтийн дунд нэг хохирлын нөхөн төлбөрийн хэмжээ байна. Хүн дээр бол 40 хувьтай байлаа гэхэд 10 хувийн хорогдолтой гарчихсан малчны хувьд малаа сайн хариулсан, тэжээлээ сайн бэлтгэсэн гэсэн агуулгаараа 30 хувийн зөрүү эндээс авч байгаа. Гэтэл 40 хувь сумын дундаж гарчихсан байхад 70 хувийн хорогдолтой явж байгаа малчин бол малаа сайн хариулаагүй, бэлтгэлээ сайн хангаагүй байна гэсэн санхүүгийн хөшүүрэг цаад талд нь явж байгаа болохоор энэ даатгалын системийн гол давуу тал нь энд байгаа. Тэрийг ч бид ухуулж ойлгуулаад явж байгаа.

З.Энхболд: -Саналтай гишүүд саналаа бичгээр өгч болно. Н.Энхболд гишүүний санал шиг тодорхой санал бол заавал санал хураалгана. Хураалгахааргүй санал бол хэлж болно.

Х.Наранхүү: -Зарчим нь зөв, эрүүл зарчим юм шиг санагдаад байна. Гол асуудал бол малчдад үүнийг зөв ойлгуулах асуудал байх шиг бодогдоод байна. Зөв ойлгуулж өгөхгүй бол Н.Ганбямба гишүүний хэлсэн шиг буруу, зөрүү ойлгоод явчихвал наадах чинь бүтэхгүй.

Н.Энхболд гишүүн эрсдлийн талаар яриад байна. Манай мал аж ахуй 2000 оны зудын үед бараг 10 сая мал үхсэн. Маш багаар бодоход л, 10 мянган төгрөгөөр бодоход л 10 тэрбум төгрөг юм байна. Тэрнээс илүү эрсдэл гарна, илүү гарз гарна. Тийм учраас энэ системийг ямар ч гэсэн болохоос нь болохгүй болтол нь үзэх ёстой.

Нүүр тулсан сурталчилгаа гэдэг нь миний ойлгож байгаагаар бол нэлээн чухал юм болов уу гэж хараад байна. Тийм учраас нүүр тулсан гэдэгт ахиухан зарцуулж байгаа нь зөв ч юм болов уу. Телевизээр явж байгаа сурталчилгаа гайгүй юм билээ. 100 гаруй мянга юм шиг байна.

Энэ төслийн менежмент хэр зэрэг байна, өнгөрсөн гурав, дөрвөн жилийн ажил ямар болсон юм бол гэдэг дээр байнгын хараа, хяналтыг яам болон шаардлагатай бол Байнгын хорооноос үзэж болох юм болов уу. Мал аж ахуйд гарч болзошгүй цаг агаарын эрсдлийн хохирлыг өөр вариант өнөөдөр байхгүй учраас нэлээн хэдэн жил бодож боловсруулсан. Үүнийгээ бүрэн хэмжээгээр нь туршаад үзвэл яасан юм бол гэсэн ийм саналтай байна.

Ч.Хүрэлбаатар: -Би энэ төслийг дэмжиж байна. Зөвлөх үйлчилгээг ч гэсэн дэмжиж байна. Яагаад гэвэл даатгал бол үндсэндээ манай улсад орж ирж байгаа шинэ салбаруудын нэг. Тэгэхээр нийт малчдын сэтгэхүйг өөрчилж байж энэ төсөл амжилттай явна. Цаашдаа малыг даатгах асуудал яг энэ агуулгаараа явагдах байх гэж бодож байна. Тийм учраас сэтгэхүйг өөрчилж байгаа энэ олон зардлууд дээр харин бага байгаа юм болов уу гэж бодоод байна. Малчдын бэлэнчлэх сэтгэлгээнээс салгахаас нааш энэ даатгалын төслүүд амжилттай явахгүй. Би яагаад дэмжээд байна вэ гэвээр энэ төсөл манай Увс аймагт бас хэрэгждэг юм. Хоёр, гурван удаагийн дараалсан жилүүдэд янз бүрийн сумд байгалийн хүнд нөхцөлд байсан. Тэнд байгаа хүмүүс төрөөс мөнгө гуйдаггүй л дээ. Өвөл хүндрэхэд аймгуудад тусламж үзүүлдэг. Увс нэг их авдаггүй.

Гэхдээ байгалийн гамшиг болсны дараа энэ төслөөс харин мөнгө аваад байгаа юм. Байгалийн цаг агаарын байдал хүндэрсний дараа үүнд даатгуулдаг малчдын тоо нэмэгдэж байгаа. Тэгэхээр үүнийг хүмүүс ойлгоод байгаа юм. Төр байгалийн гамшиг болоход нь тэнд УАЗ-69 машин өгдөг, алтны үнэтэй өвс аваачиж өгдөг энэ бүх сэтгэлгээнээс татгалзахад энэ төсөл үнэхээр хэрэгтэй.

Зөвлөх үйлчилгээ 1995 онд мал тооллого гээд Сангийн яамныхан дэмий тэнээд яваад байгаа юм. Нийт зардал дотроосоо зөвлөх үйлчилгээний нэр дотор байгаа малчдад таниулах тэр хэсэг дээрх гол юмаа та нар зөв талаас нь ойлгуул л даа. Энэ чинь ингэж явж байж л хүмүүст хүрэх болохоос биш, мал тооллогын асуудлыг тойрч яриад байгаа нь буруу юм. Сэтгэхүйг өөрчилж байж малын даатгалын энэ төсөл амжилттай явахаас гадна, удахгүй энэ хууль болж гарах ёстой төсөл. 

Миний хувьд олон нийтэд сурталчлан таниулах сургалт, семинартай холбоотой энэ зардлууд дээр нь нэмээд төсвөөс мөнгө гаргаж өгмөөр юм шиг байгаа юм. Өнгөрсөн байгалийн гамшиг, зуд турхантай байсан үед улсын төсвөөс гарсан мөнгийг тоолбол 100 тэрбум төгрөг аль хэдийн даваад явчихсан байгаа. Бараг 30-аад сая мал хорогдсон дүн байдаг. Яг хийх ёстой ажил дээрээ бид мөнгөө харамлаж, хас гэж хэлдэг. Тэгсэн мөртлөө юм болоод өнгөрсөн хойно нь малчид өөрсдөө хариуцлага, эрсдлээ үүрье, даатгалын хувийн хэвшлийн компаниуд эрсдлийг нь хуваалцъя гэхээр төр дэмжиж өгдөггүй ийм ялгаа байгаад байгаа юм. Тийм учраас би сургалт, семинар, олон нийтэд сурталчлан таниулах зардлуудыг хоёр дахин нэмэх бололцоо байна уу гэсэн санал бичиж өгье.

З.Энхболд: -Би түрүүн нэлээн ярьчихсан учраас дараагийн үйл ажиллагаанд хэрэгтэй зүйлийг ярья. Би даатгалын хэрэглэгч, даатгалын бизнесийн талаар мэдэхгүй. Би анх Америкт очиход миний нас, машины марк, хаана амьдардаг энэ бүгдийг бодож байгаад даатгалын хураамжуудаа төлчихсөн. Очсон жилдээ би 100-н хэдэн долларын жолоочийн хариуцлагын даатгалтай байж байгаад, 3 жил нэг ч удаа ticket аваагүй, нэг ч удаа хурд хэтрүүлээгүй байсан учраас 3 жилийн дараа 50 доллар хүртэл буурч байгаа юм. Тэгэхээр даатгалын хураамж хүн бүрт адилгүй байдаг. Эрсдэл гаргах малчин, гаргахгүй малчин, хашаа хороотой малчин, хадлан тэжээл авдаг малчин гээд янз бүр байгаа юм. 

Тийм учраас одооноос зах зээлийн энэ зарчмыг түлхүү, ямар малчныг дэмжих вэ гэхээр эрсдлээ бууруулж байгаа малчныг л даатгалын хураамж хамгийн бага байх ёстой шүү дээ. Эрсдэл нь их байдаг малчны хураамж хамгийн их байх ёстой. Бүр хоёр, гурав дахин ч илүү, зөрүүтэй байж болно. Энэ даатгалын зах зээлийн зарчмаа одооноос энэ систем рүүгээ хийж өгөхгүй бол бэлэнчлэх юм чинь арилахгүй. Хүмүүжүүлдэг гол юм бол даатгалын хураамжийн хэмжээ л байгаа юм. “Чи муу ажиллаж байгаа бол чиний хураамж өндөр байна, чи биеэ сайн авч явж байгаа бол чиний хураамж бага байна”. 60 настай хүний машины даатгал өндөр байдаг. Яагаад гэвэл хараа нь муу учраас машин мөргөчих аюул байдаг юм билээ. 25 настай хүнийх бас өндөр. Яагаад гэвэл дөнгөж машин бариад 5 жил болж байгаа учраас. Тэгэхээр энэ томъёонуудыг мөн мал дээр хэрэгжүүлэх боломж юу байна вэ? Эрсдлийн категориуд байна шүү дээ. Машин хороо, хадлан тэжээлээ бэлддэггүй, малынх нь чанар. Лимузин үхэртэй малчин, монгол үхэртэй малчин хоёрын даатгалын хураамж өөр байна. Яагаад гэвэл барааных нь дүн өөр байна шүү дээ.

Би ийм томъёоллоор санал хураадаг юм бил үү гэсэн юм. Даатгалын зах зээлийн зарчмуудыг түлхүү нэвтрүүлэх, хураамжийн хэмжээгээр дамжуулан эрсдлээ бууруулах сонирхлыг нэмэгдүүлэх арга хэмжээг дараагийн дөрвөн жилийн үйл ажиллагаандаа нэвтрүүлээч ээ гэсэн санал гаргаж байна.

Ч.Хүрэлбаатар гишүүний санал юу вэ?

Ч.Хүрэлбаатар: -Шалгуур нь өндөр юм уу?

З.Энхболд: -Эд нарын ярьснаар бол бүдүүн тоймын л юм байна. Сумын дундаж бол үндсэн шаардлага. Тэрнээс өөр даатгалын компаниуд өөрсдөө тийм урамшуулал бодож олж байгаа юм байна. “Чи сайн байвал чиний Монгол гэрийн даатгалыг үнэгүй хийж өгнө ч гэдэг юмуу” . Тэр бол багадаад байгаа юм. Малчин хүний нас, мал малласан жил, хашаа, хороо, хадлан тэжээлээ бэлддэг эсэх, малынх нь чанар, нас гээд маш олон сайхан юм бодож олж болж байгаа юм. Би хэрэглэгчийн зүгээс харахад тийм байгаа юм. Би даатгалын бизнесийг мэдэхгүй л дээ.

Я.Өлзийболд: -Эрсдэл, тооцоо хураамжийг ерөнхийдөө 1972 оноос хойш Монгол улсад гарсан бүх эрсдлийг нь тооцож үзээд, аймаг тус бүрээр нь, сум тус бүрээр нь, малын толгой тус бүрээр тооцоод нийтдээ одоо байгаа аргачлалаар авбал хичнээн төгрөгийн хураамж төлөх байсан бэ гэсэн байдлаар гаргаж байгаа юм. Тэрнээс саяын З.Энхболд гишүүний хэлснээр хашаа, хороо, тэжээл, нөхөн төлбөр авсан байна уу гэдэг барууны орнуудад хэрэглэгддэг энгийн хувь хүний даатгалын байдлын аргачлалыг одоохондоо тусгасан юм байхгүй. Гэхдээ үүнийг цаашид хэрэгжүүлэх шаардлагатай гэж ойлгож байна.

Х.Наранхүү: -Даатгалыг бизнес талаас нь хараад байна уу?

З.Энхболд: -Бизнес талаас нь компаниуд нь харж байгаа юм. Эд нар нь санхүүжүүлэгч юм. Тэгэхээр компаниуд тийм шинэ бүтээгдэхүүн бодож олох чадвар нь муу байна гэсэн үг л дээ.

Х.Наранхүү: -Даатгалын компаниудыг энэ сургалтанд оруулахгүй юу?

Я.Өлзийболд: -Даатгалын компаниудын чадавхийг бэхжүүлэх зэрэг сургалт, семинарууд дотор тодорхой хэмжээгээр орчихсон явж байгаа.

З.Энхболд: -90 мянга чинь гадаад юмуу, дотоод юмуу?

Я.Өлзийболд: -Дотооддоо.

З.Энхболд: -Манай даатгалын компани үнэхээр нэг хүнд оногддог талаараа дэлхий дээр хамгийн бага байгаа юм. Ерөөсөө байхгүйтэй адилхан. Үүнийг мэргэжлийн хүмүүс авчирч, компаниудаа чадавхижуулбал та нарын төсөөлж байгаагүй үр дүн гарч болно шүү дээ. Үнэхээр сайн ажиллабал.

Миний эхний саналаар санал хураах хэрэг байна уу? Тэмдэглэлээр өгчих үү.

Засгийн газарт тэмдэглэлээр өгчихье. Энэ бол тоо тавигдахгүй, үйл ажиллагаа юм.

Н.Энхболд гишүүний саналаар санал хураая. Тоо хэлээгүй, зөвлөхийн үйлчилгээ, олон нийтэд сурталчлан таниулах хоёроос хасаж, нөхцөлт зээл рүү оруулъя гэдэг санал хэлчихээд явчихсан юм.

Би ийм томъёолол биччихээд байна. Хагас жилийн мал тооллого бол зайлшгүй юм. Үүнийг хасаж болохгүй юм байна. Яваандаа Сангийн яам энэ мөнгийг хариуцдаг болох юм байна. Энэ төсөл дуусахаар жилдээ 1 тэрбум төгрөгөөр мал тоолдог болох юм байна. Гурван аймагт аймгийн телевизээр хийгээгүй, улсын нийтийн телевизээр явуулсан шүү дээ. Монгол телевизээр. Тийм учраас 520 мянга чинь их байна, 200 мянга болгоод, дотроо хуваариа өөрсдөө хий. Нүүр тулсандаа хэд байх юм, материал хэвлэх, тараахдаа хэд байх юм, телевиз, радио, реклам чинь хэд байх юм бэ? 200 мянга дотроо багтаад үлдэж байгаа 390 мянгыг нь нөхцөлт зээл рүү оруулъя гэдэг ийм санал гаргаж байгаа юм. Энэ бол Н.Энхболд гишүүн бид хоёрын гаргаж байгаа санал юм.

Ч.Хүрэлбаатар: -Би эсрэг саналтай байна.

З.Энхболд: -Энэ саналыг хураагаад, өөрийн чинь саналыг дахиад хураая.

Ч.Хүрэлбаатар: -Яг үнэнийг хэлэхэд даатгалын салбарыг хөгжүүлнэ гэвэл хүмүүсийн сэтгэхүйг өөрчлөх хэрэгтэй. Малчдын хувьд бол нүүр тулсан сургалтаас илүү мэдээлэл авдаг. Биеэрээ ойлголт авдаг юм. Тэгэхээр энэ мөнгийг хасна гэдэг бол үндсэндээ бид газар дээр нь ажиллаад, бие махбодиороо мэдэрчихсэн хүмүүсийг бид кнопны үзүүрээр энэ төслийг амжилтгүй болгох тал руу нь явуулж байгаа юм.

З.Энхболд: -Сурталчилгааны өөр хэлбэр бодож олох хэрэгтэй л дээ.

Ч.Хүрэлбаатар: -Олон хэлбэрээр явсан байгаа юм. Хамгийн зөв нь бүр цаг агаарын байдал хүндрээд, гамшиг туулаад дууссаны дараа малчдад өөрсдөөр нь нөхцөл байдлыг тайлбарлуулахад хүмүүс үүнийг шууд хүлээж авч байгаа юм. Гурван аймаг эхлээд сонгож авсан. Хэнтий дундаж, эрсдэл багатай. Хамгийн эрсдэлтэй нь Баянхонгор; дундаж эрсдэлтэй нь Увс гэсэн ийм гурван аймгийг сонгосон. Хамгийн үр дүн өгсөн нь нэн ялангуяа Баянхонгор, Увс хоёр дээр хамгийн үр дүн өгсөн, энэ даатгалын тогтолцоог ойлгуулсан арга нь нүүр тулсан яриа.

З.Энхболд: -Нүүр тулсан яриа юмуу, зуд юмуу.

Ч.Хүрэлбаатар: -Аль, аль нь. Гэхдээ нүүр тулсан байдлаар ярих нь илүү юм. Наана нь зуданд байж байхад телевиз үзээд сууж байдаг хүн байдаггүй, сонин уншаад сууж байдаг хүн байдаггүй юм. Тэгээд тэр үед нь бие махбодиор нь ойлгуулах нь илүү үр дүнтэй. Дээр нь энэ хүмүүс газар дээр нь, малчид дээрээ очиж явах нь илүү зөв байх. Тэр байдлаар нь хэлж байна.

Харин телевиз, радиогоор болон сурталчилгааны материал хэвлэх зардал нь бага юм шиг байгаа юм. Нэмж өгөх нь зөв. Нөхцөлт зээл гэхээр яахав, эрсдэл гарвал авах л мөнгө шүү дээ. Энэ бол бид шал дэмий юманд л мөнгөө хийж байгаа юм.

З.Энхболд: -Энэ чинь хадгалагдаад байх юм.

Ч.Хүрэлбаатар: -Харин хадгалагдах гэж байгаа юман дээр бид мөнгө нэмж яах юм бэ? Хэрэглэж, тэрийг зарцуулж л байя. Үр дүн гаргахаа бодсон нь дээр.

З.Энхболд: -Та нар ингээд хэтэрхий детальчилж биднээр битгий батлуул. Дөрвөн жилийн туршид олон нийтэд сурталчлан таниулах ажлын нэг л төсөвтэй байхгүй бол нэг нь дуусчихдаг, нөгөө рүүгээ шилжиж болдоггүй тийм хязгаарлалтад орчих аюул байгаа юм. Тийм учраас одооноос үүнийгээ нэг цөм болгож батлуулаад задаргаагаа хумьчих. Тавдугаар мөрөө л гэсэн үг шүү дээ.

Бид хоёр саналаа хураалгая, Ч.Хүрэлбаатар гишүүн бас хураалгая. Аль нь үлдэхийг харъя.

1.Олон нийтэд сурталчлан таниулах 5-ын “390 мянган зээлжих тусгай эрхийг” “4 нөхцөлт зээл” гэдэг рүү нэмэх гэсэн санал хураалтыг дэмжиж байгаа гишүүд гараа өргөнө үү.

Зөвшөөрсөн

4

Татгалзсан

Бүгд

Гишүүдийн олонхийн саналаар дэмжигдлээ.

2.Зах зээлийн механизм гэдгийг Засгийн газарт тэмдэглэлээр хүргүүлэх болсон./Даатгалын компаниудыг чадваржуулах гэдгээр/

Санал хураалт дууслаа. Хоёр Байнгын хорооны дүгнэлтийг уншъя.

1.“Монгол Улсын Засгийн газар, Олон улсын хөгжлийн ассоциаци хооронд байгуулах “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төсөл болон Хөгжлийн зээлийн шинэчилсэн хэлэлцээрийн төслийн талаарх Төсвийн байнгын хорооны санал дүгнэлт.

Монгол Улсын Засгийн газраас 2009 оны 11 дүгээр сарын 23-ны өдөр Засгийн газар, Олон улсын хөгжлийн ассоциаци хооронд байгуулах “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төсөл болон Хөгжлийн зээлийн шинэчилсэн хэлэлцээрийн төслийг УИХ-ын Байнгын хороодтой зөвшилцөхөөр өргөн мэдүүлсэн билээ. Төсвийн байнгын хороо 2009 оны 12 дугаар сарын 16-ны өдрийн хуралдаанаар уг зээлийн хэлэлцээрийн төслийг зөвшилцөх эсэх асуудлыг хэлэлцлээ. 

Зээлийн гэрээний төслийг хэлэлцэх үед УИХ-ын гишүүд гэрээний төслийн талаар тодорхой асуулт асууж, хариулт авсан болно.

Монгол Улсын Засгийн газар, Дэлхийн банкны Олон улсын хөгжлийн ассоциаци хамтран 2005 оны 9 дүгээр сараас Монгол улсад 7.8 сая ам.долларын санхүүжилт бүхий “Малын индексжүүлсэн даатгалын төсөл”-ийг Увс, Баянхонгор, Хэнтий аймгуудад хэрэгжүүлж эхэлсэн бөгөөд төсөл амжилттай хэрэгжиж, тодорхой үр дүн гарч байгаа тул төслийг 2011 он хүртэл үргэлжлүүлэн төсөлд хамрагдах аймгуудын хүрээнд хийх 8 сая ам.долларын дүнтэй хөнгөлттэй зээлийг “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төслийг хэрэгжүүлэхээр Монгол Улсын Засгийн газар Дэлхийн банктай урьдчилан тохиролцсон байна. /өгүүлбэр нь жаахан утгагүй юм байна шүү/

Байгалийн гамшигт үзэгдлийн улмаас малчид учирч болзошгүй хохирлын зохих хэмжээний төлбөрийг даатгалын нөхөн олговроос олгож, төрийн ачааллыг хөнгөвчлөх, даатгалын салбарын үйл ажиллагаанд олон улсын жишгийг нэвтрүүлэх зэрэг үр дүн гарах учраас Төсвийн байнгын хорооны хуралдаанд оролцсон гишүүд санал нэгтэйгээр уг зээлийн хэлэлцээрийг зөвшилцөх нь зүйтэй гэж үзэв.” гэсэн байна.

2.Эдийн засгийн байнгын хорооны дүгнэлт.

“Монгол Улсын Засгийн газар, Олон улсын хөгжлийн ассоциаци хооронд байгуулах “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төсөл болон Хөгжлийн зээлийн шинэчилсэн хэлэлцээрийн төслийг Эдийн засгийн байнгын хороо 2009 оны 12 дугаар сарын 08-ны өдрийн хуралдаанаар хэлэлцээд, дараахь санал, дүгнэлтийг Аюулгүй байдал, гадаад бодлогын байнгын хороонд хүргүүлэх нь зүйтэй гэж үзсэн болно.

Монгол улсын Засгийн газар, Олон улсын хөгжлийн ассоциаци хооронд байгуулах “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төсөл болон Хөгжлийн зээлийн шинэчилсэн хэлэлцээрийн төслийг тус Байнгын хорооны хуралдаанд оролцсон гишүүдийн олонхи дэмжсэн болно. Зээлийн хэлэлцээрийн төслүүдийг хэлэлцэх явцад УИХ-ын гишүүн Р.Буд “Малын индексжүүлсэн даатгал төсөл”-ийг Хүнс, хөдөө аж ахуй, хөнгөн үйлдвэрийн яамнаас хэрэгжүүлж байгаа бусад төслүүд, тухайлбал, “Монгол мал” төсөлтэй уялдуулах, мөн төслийн нэр томъёог оновчтой болгох. Түүнчлэн давхар даатгалын асуудалд анхаарахыг” санал болгож байв”. гэсэн байна.

Хоёр Байнгын хороо дэмжсэн байна. Санал, дүгнэлтээ хэлсэн. Одоо санал хураая.

Монгол Улсын Засгийн газар, Олон улсын хөгжлийн ассоциаци хооронд байгуулах “Малын индексжүүлсэн даатгал төсөл”-ийн нэмэлт санхүүжилтийн хэлэлцээрийн төсөл болон Хөгжлийн зээлийн шинэчилсэн хэлэлцээрийн төслийг зөвшөөрч, дэмжье гэсэн томъёоллоор санал хураая.

Гишүүдийн олонхийн саналаар дэмжигдлээ.

Тэмдэглэлийг Засгийн газарт хүргүүлнэ.

Байнгын хороо өнөөдрийн хэлэлцэх асуудлаа дууслаа. Ирсэн гишүүдэд баярлалаа.

Соронзон хальснаас буулгасан:


ХУРАЛДААНЫ ТЭМДЭГЛЭЛ ХӨТЛӨГЧ Б.БАТГЭРЭЛ

